
GOUVÈNÈ CUOMO AK KOMISÈ SANTE ZUCKER PIBLIYE YON LÒT AVÈTISMAN 
POUTÈT MALADI KI ASOSYE AK SIGARÈT ELEKTWONIK YO AP KONTINYE 

OGMANTE NAN NASYON AN  
  

Sant Ameriken pou Kontwòl ak Prevansyon Maladi yo rapòte 530 ka nan 38 eta 
avèk 8 lanmò konfime  

  
Ka maladi ki asosye ak sigarèt elektwonik yo rapòte yo nan Eta New York 

ogmante rive a 81  
  

Depatman Sante Eta New York la pibliye nouvo rekòmandasyon pou founisè 
swen medikal yo  

  
  
Jodi a, Gouvènè Andrew M. Cuomo ak Komisè Depatman Sante Eta a (State 
Department of Health) Dtè Howard Zucker te re-pibliye yon avètisman pou Nouyòkè yo 
pou yo kontinye pa sèvi avèk pwodui sigarèt elektwonik poutèt kantite maladi ki asosye 
avèk sigarèt elektwonik yo ogmante yon sèl kou ni nan nasyon an ni nan Eta New York. 
Sant Ameriken pou Kontwòl ak Prevansyon Maladi yo (U.S. Centers for Disease Control 
and Prevention, CDC) rapòte 530 maladi ki asosye ak sigarèt elektwonik -- yon 
ogmantasyon pa rapò ak 380 semèn pase a -- nan 38 eta avèk 8 lanmò konfime. New 
York resevwa rapò 81 ka konfime -- yon ogmantasyon pa rapò ak 64 semèn pase a -- 
epi Wadsworth Center, laboratwa sante piblik eta a, kontinye ap teste pwodui sigarèt 
elektwonik ki gen marijàn ak nikotin yo resevwa nan men pasyan yo.  
  
"Gen plis moun toupatou nan peyi an k ap tonbe malad poutèt sigarèt elektwonik epi 
bon sans egzije si w pa konn sa w ap fimen an, pa fimen l", Gouvènè Cuomo te 
deklare. "Sigarèt elektwonik la danjre, pwen final, epi n ap ankouraje Nouyòkè yo pou 
yo sispann sèvi avèk pwodui sa yo toutotan nou poko gen plis enfòmasyon sou kriz 
sante piblik sa a."  
  
Depatman Sante Eta New York la pibliye rekòmandasyon pou founisè swen medikal yo 
avèk dènye enfòmasyon klinik yo sou ka ki nan New York yo, pwosedi yo pou rapòte 
enfòmasyon sou ka, enstriksyon pou kolekte epi soumèt pwodui pou yo teste yo nan 
Wadsworth Center, ak edikasyon pou pasyan.  
  
Komisè Sante Eta New York la, Dtè Zucker, te deklare, "Ogmantasyon nan kantite 
maladi ki asosye avèk sigarèt elektwonik yo se yon bagay alaman menm jan ak gravte 
ka n ap wè yo. N ankouraje Nouyòkè tout laj pou yo koute avètisman Gouvènè Cuomo 
ak CDC yo pou yo sispann fimen sigarèt elektwonik toutotou nou poko gen pi bon 
enfòmasyon sou sa ki lakòz kriz sante piblik sa a."  
  

https://www.governor.ny.gov/sites/governor.ny.gov/files/atoms/files/Vaping_Associated_Pulmonary_Illness_Updated_Advisory_92019.pdf


 

 

Ni nasyonalman ni nan New York, pifò pasyan ki vin malad yo rapòte yo te sèvi avèk 
pwodui sigarèt elektwonik ki gen THC. Gen anpil pasyan ki rapòte yo te sèvi avèk THC 
ak nikotin, epi genyen ki rapòte itilizasyon pwodui sigarèt elektwonik ki gen nikotin 
sèlman ladan yo.  
  
CDC a rapòte nan 16% ka li yo pasyan yo gen mwens pase laj 18 an. Nan New York, 
17% nan 81 ka yo rapòte yo se adolesan epi 56% nan yo gen mwens pase laj 25 an. 
Pou lite kont ogmantasyon enkyetan nan kantite jèn yo k ap sèvi avèk pwodui sigarèt 
elektwonik, semèn sa a Eta New York te vin premye eta nan nasyon an ki entèdi sigarèt 
elektwonik ki gen gou yo ak likid nikotin pou sigarèt elektwonik yo apre règleman dijans 
Konsèy sou Sante Piblik ak Planifikasyon Sante a (Public Health and Health Planning 
Council) te vote yo. Kounyè a entèdiksyon an pa gen gou tabak ak mantòl ladan; 
Komisè Sante Zucker ap evalye yon entèdiksyon sou mantòl epi li pral fè yon 
rekòmandasyon talè. Nan kad Lwa 2009 sou Prevansyon Tabak ak Fimen nan Fanmi 
(Family Smoking and Tobacco Prevention Act) an, Kongrè Etazini an te entèdi lavant 
sigarèt ki gen awòm yo ki pa mantòl ak tabak.  
  
Awomatizasyon se yon estrateji maketin kle ki sible jèn yo, ke endistri sigarèt 
elektwonik/ayewosòl la itilize menm jan yo fè l nan mache sigarèt, siga, ak tabak san 
lafimen yo. Maketin sigarèt elektwonik yo mete aksan sou awòm yo tankou chokola 
mant, chiklèt ak kola seriz, epi yo kreye yon kwayans twonpè ke yo pa poze danje pou 
itilizatè yo. Nan yon ankèt sou adolesan ki gen 15 rive 17 ane an 2017 nan Eta New 
York ki itlize kouraman pwodwi vapè elektwonik yo, 19% adolesan yo te di ke awòm yo 
se te rezon yo te premye itilize yon sigarèt elektwonik epi 27% te di awòm yo se te 
rezon pou kontinye itilizasyon an. Etid yo montre tou prèske 78% elèv lekòl segondè, ak 
75% elèv lekòl primè rapòte ke yo te ekspoze a maketin an favè tabak an 2016. Nou 
pral fè avanse lejislasyon an nan pwochen sesyon an pou anpeche piblisite twonpè ak 
fo sa yo ki sible jèn nou yo.  
  
Depatman Sante a pral kòmanse aplike entèdiksyon sou gou a avèk revandè yo apati 
de vandredi 4 Oktòb. Depatman Szante lokal yo ak Biwo Distrik (District Offices) 
Depatman an, avèk sipèvizyon Eta a, pral okipe aplike li. Detayan yo ki vyole 
entèdiksyon an pral fè fas ak kontravansyon jiska 2,000 dola pa vyolasyon, ke yo defini 
kòm chak inite likid elektwonik ki awomatize oswa pwodwi ki genyen likid elektwonik ke 
yo posede, pwodwi, oswa vann oswa ofri pou lavant nan etat a.  

